
Islam Antarabangsa Malaysia (UIAM) hari
ini mengadakan perhimpunan sebagai tan-
da sokongan terhadap keputusan Perdana
Menteri, Datuk Seri Dr. Mahathir Mohamad
.untuk terus memimpin negara sehingga Ok-
tober tahun depan.

Pengerusi jawatankuasa ' perhimpunan,
Mohd. Najib Mochamad Rushdi berkata, per-
himpunan itu juga bertujuan menyampai-
kan memorandum kepada Jabatan Perdana
Menteri berhubung perkara tersebut.

Katanya, memorandum itu antara lain
turut menyatakan sokongan kepada Timba-
lan Perdana Menteri, Datuk Seri Abdullah
Ahmad Badawi yang bakal mengambil alih
tugas Perdana Menteri.

“Kami sebulat suara menyatakan sokong-
an kami terhadap keputusan Dr. Mahathir
dan juga ahli Majlis Tertinggi UMNO
geperti yang diumumkan semalam,” kata-
nya ketika berucap pada perhimpunan itu di
sini hari ini. .

Perhimpunan itu diadakan di pekarangan
Masjid Sultan Ahmad Shah UIAM pada
kira-kira pukul 1.45 tengah hari.

Memorandum disampaikan oleh Mohd.
Najib kepada Pemangku Rektor UIAM,
Profesor Ismawi Zen sambil disaksikan oleh
para pelajar dan beberapa kakitangan uni-
versiti itu.

Mohd. Najib berkata, walaupun para pe-
lajar UIAM terkejut dengan keputusan itu,
mereka menghormati kehendak Dr. Maha-
thir untuk melepaskan jawatannya.

“Kami sebagai mahasiswa UIAM akan te-
rus memberi sokongan kepada semua usaha
kerajaan dalam memperjuangkan keaman-
an, pembangunan dan perpaduan di negara
kita yang tercinta ini,” tegasnya yang juga
Presiden Kelab Sahabah UIAM. .

